12-ші Дәріс – Тақырыбы: Топырақ құнарлығы.
Дәрістің мақсаты: Топырақ құнарлығы және оныңкатегориялары жайында түсініктеме беру, олардың қандай факторларға тәуелді екенін, егістікте пайдаланатын жерлердің құнарлығының реттелуін және әлеуметтік-экономикалық аспектерін көрсету.
Түйінді сөздер: құнарлық, лимиттеуші факторлар, эффективтілік, өңдеу, гумус, биологиялық белсенділік, сіңіру қабілеттілігі, кесектілік құрылымы, өнімділік.
Негізгі сұрақтары: Топырақ құнарлығы туралы түсінік. Құнарлықтың категориялары: табиғи, жасанды, потенциалды, эффективті, салыстырмалы, экономикалық.. Құнарлықты ұдайы өндіру. Топырақ құнарлығының оптималдық параметрлері. Топырақ құнарлығын шектеуші факторлар және оларды реттеу. Топырақ құнарлығын бағалау. Топырақ құнарлығының «жойылу заңы». Топырақтың антропогендік деградациясы. Топырақ құнарлығының әлеуметтік-экономикалық аспектері.
Мазмұны

Құарлылық деп топырақтың өсімдіктер өнімділігін жанжақты қамтамасыз ету қабілетін айтады. Ол бір мезгілде және үзіліссіз өсімдіктерді керекті су және қорекпен қамтамасыз ету жағыдайы мен қатар, оттегі мөлшерінің жеткілікті және топырақтардың өсімдіктердің тамыр жүйелері үшін қолайлы физикалық қасиеттері болған кездерінде қамтамасыз етіледі. 


Топырақ құнарлығын анықтайтын жағыдайлар өсімдіктің өсіп және дамуына тікелей әсер ететін тура және жанама болуы мүмкін. Тура жағыдайларға жеткілікті пайдалануға ыңғайлы су қоры, аэрация, орта реакциясы, пайдалануға ыңғайлы қосылыстар формасы мен мөлшері, қоректік элементтер және олардың қатынасы. Жанама жағдайларға жатқызылатыны: «физикалық» балшық  мөлшері, гумус мөлшері, микроағзалар саны, топырақтың тамыр таралатын қабатын шектейтін тығыз горизонттың тереңдігі, топырақты өңдеу тәсілдері. Тура және жанама жағыдайлар өзара тығыз байланыста және өсімдік өнімділігіне өте зор әсерін тигізеді.

Өсімдік тіршілігінің әрбір жеке жағыдайы немесе факторы өсімдіктің өсуі үшін жеткіліксіз (минималды), ыңғайлы (оптималды), артық (максималды) болуы мүмкін. Барлық факторлар оптималды жағыдайда болғанда өсімдіктер ең жоғары өнімділік көрсетеді. Топырақтың жалпы құнарлығы әрбір өсімдікке әсер етуі кезінде минимум мен максимумда болатын жағыдайлар мен анықталатын болады. Өсімдіктің ең жоғарғы өнімділігі топырақтың ең жоғарғы құнарлығына сәйкес келетін әртүрлі жағыдайлардың ыңғайлы құрамдары мен катынастары кезінде байқалады.

Әртүрлі топырақ-климаттық зоналарда топырақ құнарлығын анықтайтын жағыдайлар әртүрлі. Тундра аймағында шектейтін факторлар төменгі температура мен топырақтың жоғары ылғалдылығы, орманды зонада  -  артық ылғылдылық пен топырақ қышқылдылығы, орманды-дала және дала зоналарында  - ылғал жетпеушілігі мен топырақта натрийдің, хлордың, т.б. тұздаржың артықтығы, құрғақ дала мен шөл далада  - судың тапшылығы, топырақтың тұздылыгы мен сілтілігі. Құмдақ топырақтарда ылғалдылық пен қоректік элементтердің жетпеушілігі, ауыр саздақ топырақтарда  -  аэрация  нашарлығы және топырақтың жоғары тығыздығы. Сонымен құнарлылық топырақ түзілу жағыдайларының өзгеруіне байланысты шектеледі.
Топырақ құнарлылығының түрлері: табиғи, потенциалды, жасанды, тиімді құнарлық деп жіктейді. Табиғи құнарлылық  -  табиғи топырақ түзілу барысында табиғи өсімдік жамылғысы астында пайда болған топырақ қасиеті. Топырақтың табиғи құнарлығы уақыт аралығында салыстырмалы түрде шамалы ғана өзгереді және ол тұрақты шама болып табылады. Сонымен бірге түзілуі әртекті топырақтардың құнарлылығы да әртүрлі болады, ал бір топырақтардың құнарлылығы биологиялық қасиеттері бойынша айырмашылықтары бар өсімдіктер үшін әр түрлі. Мысалы, шалғынды-глейлі топырақтарда шалғындық өсімдіктер жақсы өседі, ал шыршалар мен қарағайлар өте нашар өседі. Өте үсақ құмдарда қарағайлар жақсы,  ал шыршалар мен емендер нашар өседі.
Потенциалды құнарлық  топырақтағы қоректік элементтердің қолдануға болатын немесе болмайтын жалпы қорын анықтайды.
Жасанды құнарлық  топырақты өңдегенде, тыңайтқышты сепкенде, әртүрлі дақылдар өсіргенде, құрғатқанда. Суландырғанда жасалады.


Табиғи, жасанды, потенциалдық құнарлылық бір-бірімен өзара тығыз байланысқан, себебі өсімдіктерді ылғалмен және қорекпен камтамасыз ету табиғи топырақтың қасиеттеріне тәуелді.

Өнімділік мөлшерімен өлшенентін тиімді немесе нағыз құнарлылық іс жүзінде табиғи құнарлылықпен өрнектеледі және ғылым мен техниканың даму дәрежесіне едәуір тәуелді. Топырақтың құрарлылығын, өнімділікті жоғарлату үшін егін шаруашылығында және агрохимияда су мен қоректік элементтердің максималды қорын қамтамасыз ететін, сонымен қатар орта реакциясын қалыпты ұстау мен өсімдік өсуіне ықпал ететін аэробты және анаэробты реакциялардың қажетті жылдамдығын қамтамасыз ететін әдістер құрастыру қажет. Сонымен қатар зиянды үрдістерді: улы заттар пайда болуын, топырақты өңдеу кезінде олардың тығыздалып қалуын, арамшөптер басып кетуін, зиянды микроағзалардың көбеюін баяулату немесе тоқтату қажет.
Бақылау сұрақтары:

1. Топырақ құнарлығы дегеніміз не?

2. Топырақ құнарлығының түрлеріне түсініктеме беріңдер.

3. Топырақ құнарлығының қалыптасуына қатысатын оның қасиеттерін атаңдар.

4. Мысалдармен құнарлықтың топырақтың құрамы, қасиеттерімен режимдерінің күрделі арақатынастарының нәтижесі екенін көрсетіңдер.

5. Тың жер мен егістіктегі топырақтар құнарлығын арттыру шараларының ерекшеліктері.

6. Топырақ «құнарлығының оптималдық параметрлері» дегенге түсінік беріндер.

